Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 17eg o Fehefin, 2008 yn Ysgol Cwm y Glo.

1. Croesawodd ER bawb i’r cyfarfod.
2.
Yn bresennol: Cyngh. Eryl Roberts (ER), Cyngh. Brian Jones (BJ), Cyngh. Goronwy Hughes (GH), Cyngh. Avril Jones (AJ), Cyngh. Alan Pritchard (AP), Cyngh. Delyth Tomos (DT),  Cyngh. Clifford Williams (CW), Emma Williams (clerc) John Pritchard – pensaer prosiect datblygu cae chwarae Cwm y Glo.

Ymddiheuriadau: Cyngh. Meryl Green (MG),Cyngh. Arwel Thomas (AT), Cyngh. Hefin Jones (HJ),
3. Datgan Buddiant Personol: I’w datgelu fel y maent yn codi.

4. Penodi Is Gadeirydd: Avril Jones yn cael ei chynnig gan BJ a GH yn eilio. Pawb yn dymuno yn dda iddi
5. Adborth gan y pensaer am y prosiect i Ddatblygu Cae Chwarae Cwm y Glo:

Cyflwynodd John Pritchard ei gynllun gan ddosbarthu copiau o ddarluniau o’i syniad. Eglurodd fod ei syniad yn golygu symud y giât i wneud lleoedd parcio a symud y biniau ail gylchu fel nad ydynt yn cael eu gweld a fyddai yn tarfu ar edrychiad y parc. Dywedodd JP mai canolbwynt y parc fyddai cae peldroed a fyddai gyda lle arbennig i bobl gael gwylio. Derbyniwyd y cynllun yn gynnes iawn gan y cynghorwyr, nifer yn falch bod lleoedd parcio wedi eu cynnwys ac yn holi pe byddai modd cynyddu y nifer. Trafodwyd amcan brîs y prosiect a cynnigiodd JP amcan o £45,000 - £50,000.  
Aethpwyd ymlaen i drafod y camau nesaf ble dywedodd JP ei fod yn gobeithio cael adroddiad manwl yn cynnwys costau i’r cynghorwyr ei drafod ymhen wythnos. Byddai hyn yn cael ei wneud ar ôl derbyn adborth y cynghorwyr.

Dywedodd y cynghorwyr eu bod yn hapus mewn egwyddor ond y dylai pobl y pentref gael cyfle i roi eu barn. Cytunwyd y byddai’r cynllun yn cael ei drafod yn lleol cyn ddydd Gwener ac y byddai JP wedyn yn addasu’r cynlluniau ac yn eu harddangos yn y pentref wedi hyn. 

Diolchodd ER i JP am fynychu gan fynegi ei bod yn hapus iawn gyda safon y cynlluniau. 
6. Cadarnhau Cofnodion: Cadarnhawyd y cofnodion. Cynnigwyd gan GH ac eilwyd gan AJ. Arwyddwyd copi gan ER.
7. Materion yn codi o’r cofnodion: 
a) Trafodwyd y gyllideb drafft. Dylid newid cyflog y clerc – y net wedi ei gynnwys yn lle’r ffigwr gros. Ar wahân i hyn, cymeradwywyd y gyllideb am 2008-09. 
b) Y Cynghorwyr yn edrych ymlaen am ymweliad Hywel Williams AS fis Medi.
c) Dywedodd ER y dylai’r cyngor drafod dogfennau sydd yn cael eu hanfon atom.

                  Ch)Plac: Dywedodd BJ ei fod am drefnu seremoni gyda’r ysgol ac am drefnu i 

gael llun yn y wasg.

8.  Llwybrau Cyhoeddus: Dywedodd ER ei bod wedi siarad gyda Dafydd Whiteside Thomas (DWT) a’i fod yn hapus i helpu gyda hyn fel ymgynghorydd ar yr is bwyllgor. Cytunwyd y dylid symud ymlaen gyda hyn. 
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0097/23/LL: Cais ôl weithredol i ddymchwel ac ail-adeiladu tŷ – Tan y Ffridd, Cwm y Glô. Mynegwyd siom fod y cais hwn wedi ei ganiatau.
· C08A/0310/23/LL: Estynu modurdy presennol i greu modurdy dwbl: Bwthyn y Grug, Ffordd Glanffynnon.

· C08A/0263/23/LL: Ymestyn cwrtil presennol y tŷ: Swn y Gwynt, Pontrug.

· C08A/0307/23/LL: Estyniad llawr cyntaf ar ochr yr eiddo, Bronallt, Ffordd Glanffynnon, Llanrug.

· C08A/0122/23/LL: Trosi adeilad ceir gwag i 5 uned byw fforddiadwy: Ceir Cwm, Cwm y Glô. Eto, mynegwyd siom fawr fod y cais hwn wedi ei ganiatau gan fod y cyngor wedi ei wrthwynebu yn gryf.
GWRTHODWYD:

· Dim.
Ceisiadau o’r newydd:

· C08A/0355/23/LL: Estyniad deulawr ar yr ochr a porth ar flaen yr eiddo, 14 Glan Moelyn, Llanrug. Dim gwrthwynebiad – CW yn cynnig a GH yn eilio.
· C08A/0307/23/LL: Estyniad llawr cyntaf ar ochr yr eiddo, Bronallt, Ffordd Glanffynnon, Llanrug. Wedi ei ganiatau eisioes – dim am fynegi barn felly.
· C08A/0246/23/AM: Codi 4 sied gardd, man newid i 1 tŷ i gynnwys ffenestr newydd a thanciau nwy: Tai Bryn Gwyn, Tan y Coed, Llanrug. Dim gwrthwynebiad – AJ yn cynnig a DT yn eilio.
· C08A/0046/23/LL: Cais amlinellol i godi un tŷ dormwer fforddiadwy: Tir Fron Hyfryd, Ffordd yr Orsaf, Llanrug. Dim gwrthwynebiad - GH yn cynnig a AP yn eilio.
10. Cyllideb:
(a) Taliadau – 
Cyflog clerc – Ebrill 08 £238.65 (100787)


Cyllid y Wlad – balans 2007-08 £23.82 (100788)


Cyfraniad blynyddol – torri gwair yr hen fynwent £140 (100789)

Pat McGuinness: Trwsio wal y fynwent £1,340 (100790)
D&S Jones: Gosod plac Cwm y Glô: £136.77 (100791) 

Cyfanswm £1,879.24
(b)Derbyniadau: 
Llog banc £41.96
(c) Ceisiadau am gymorth: 

· Childline – Dim gwybodaeth ariannol. Penderfynwyd ei ohirio tan mis Mawrth.
Ch) Adroddiad Ariannol: Cyflwynodd y clerc yr adroddiad ariannol cyfredol a diolchodd ER iddi am ei gwaith.
11. Y Fynwent:

i. Diogelwch – Dim.
ii. Cyffredinol: 

· Dywedodd ER fod HJ wedi gofyn iddi am symud y biniau tra ei fod ar ei wyliau.
iii. Incwm Angladdau – £0.
12. Heddlu: Dywedodd y clerc ei bod wedi methu cysylltu gyda PC Kennedy er ei bod wedi gadael negeseuon ar ei ffôn droeon.Dywedodd AP y byddai yn cysylltu gydag ef ac yn gofyn iddo am fynychu cyfarfod. Cytunwyd hefyd i ysgrifennu llythyr dwyieithog yn egluro bod y ffurflen wedi ei hanfon fisoedd yn ôl ac yn estyn gwahoddiad iddo i gyfarfod mis Hydref.  
13. Gwerthiant Pwll Moelyn: Dywedodd y clerc eu bod mewn sefyllfa i arwyddo’r cytundebau. Gobeithir gwneud hyn erbyn y cyfarfod nesaf. 
14. Materion gan y Cynghorwyr:

a) Enwebiadau ar gyfer y seddi gwag: Dywedwyd fod tair wedi cynnig eu hunain yn ysgrifennedig a bod Derfel Jones yn awyddus i ail ymuno ar ward Llanrug. Penderfynwyd derbyn Derfel Jones, Meirwen Lloyd, Nan Humphreys a Rhian Thomas fel cynghorwyr i lenwi seddi gwag y cyngor. Penderfynwyd ysgrifennu llythyrau iddynt yn eu derbyn yn ffurfiol gyda chopi o’r côd ymddygiad newydd a’r ffurflen derbyn swydd.
Gadawodd BJ y cyfarfod.

15. Gohebiaeth: 
(a) Oddi wrth Cyngor Gwynedd:

Cyfadran Adnoddau:

· Llythyr yn egluro oblygiadau ad-drefnu uned hawliau cyhoeddus y cyngor. Euryn Williams fydd ein cyswllt ni yn y dyfodol.

· Llythyr yn egluro bydd lwmp swm torri gwair llwybrau cyhoeddus yn codi o £220 i £230 am 2008-09. Dim yn berthnasol i ni am eu bod wedi cytuno i dalu £950 – gweler isod.
· Ymateb i lythyr yn cwyno am barcio ar dro Nant y Glyn: Swyddog am arolygu’r safle.

· Gwahoddiad i fynychu sesiynau hyfforddiant ar y côd newydd. (Dewis o 5 dyddiad yn cael ei roddi.) Dywedwyd y byddai hyn yn fuddiol iawn i’r cynghorwyr newydd ac y dylid cynnwys hyn yn y llythyr fydd yn cael ei yrru iddynt.
Cyfadran yr Amgylchedd:

· Cadarnhad ysgrifennedig bod y cyngor am ad-dalu £950 am dorri llwybrau’r ardal am 2008-09.

· Newyddlen Mai 2008: Adeiladu i’r Dyfodol: Gwasanaethau Preswyl i Bobl Hŷn Gwynedd. Dosbarthwyd copiau i’r cynghorwyr eu darllen.
(b) Eraill:

(i) DG Ifan – Cais i’r cyngor gefnogi ymgyrch i wella’r ddarpariaeth stampiau post Cymreig. Penderfynwyd gyrru llythyr ato yn cefnogi ei gynlluniau a’i amcanion.
(ii) Derbynneb a pholisi yswiriant 2008-09, Allianz.

(iii) Un Llais Cymru – Gwahoddiad i Gynhadledd a Chyfarfod Cyffredinol Blynyddol 2008.  

(iv) Un Llais Cymru – Derbynneb am yr aelodaeth blynyddol ac yn atgoffa’r Cyngor i enwebu cynghorydd i’n cynrychioli yng nghyfarfodydd chwarterol y Pwyllgor ardal. (Gall 2 Gynhorydd gael eu henwebu ond dim ond un pleidlais fydd gan y Cyngor). Am ohirio penodi dau gynrychiolydd tan y cyfarfod nesaf ble fydd mwy o bresenoldeb.
(v) Gwahoddiad gan First Hydro i hyd at 5 o’r cynghorwyr ymweld â’r cwmni i weld y gwaith diweddar a wnaethpwyd i ymestyn Marchlyn Mawr ar 25ain o Fehefin, 2008. GH, CW, AP, ER am fynd. ER am gadarnhau hyn gyda First Hydro.
(vi) Un Llais Cymru – Arfon: Gwahoddiad i’r Cyfarfod Cyffredinol Blynyddol, Yr Institiwt, Caernarfon, am 7 o’r gloch, nôs Fercher, 18fed o Fehefin.

(vii) Comisiwn Elusennau – Llythyrau yn gofyn am adroddiadau blynyddol yr elusennau. GH wedi eu cymryd ac am ddelio gyda hyn.
(viii) Anfoneb gan Pat McGuinness am £1,990: Cynnal a chadw y fynwent – Ebrill a Mai £780, Cynnal a Chadw caeau chwarae Glanmoelyn – Ebrill a Mai £490 a thorri llwyn ychwanegol £100 a Cynnal a Chadw caeau Nant y Glyn – Ebrill a Mai £490 ac ail-godi wal £130. Cyfanswm o £1,990. Cytunwyd i dalu’r anfoneb.
(ix) Amcan brîs gan Pat McGuinness i bwyntio’r waliau yn Nant y Glyn - £400 (llafur a defnyddiau). Cytunwyd i ofyn wrtho am wneud y gwaith cyn belled a bod hyn yn cynnwys llafur a defnyddiau i drwsio’r wal o’r giât fawr ar hyd cefn Nant y Glyn ac ymlaen at y giât mochyn. Trafodwyd y biniau yng nghae Nant y Glyn a dywedodd GH bod £50 ar ôl i brynu bin arall ac mai’r broblem gyda’r bin presenol yw nad oedd goriad ar gael. Dywedodd GH y byddai yn mynd i weld y prifathro.
(x) Llywodraeth Cynulliad Cymru – Hysbysiadau côsb benodedig ar sbwriel, rheoli cŵn, graffiti, gosod posteri heb ganiatâd a throseddau sŵn. Cais i’r cyngor gwblhau holiadur erbyn 30 Mehefin 2008. Y clerc i ateb yn dweud nad oedd yn berthnasol i ni.
(xi) Cais gan yr Ombwdsman i gwblhau holiadur am eu gwasanaeth. GH wedi ei gymryd i’w ddarllen. Y cynhorwyr yn mynegi os nad ydym yn cael defnyddio’r Ombwdsman, dim pwynt cwblhau’r holiadur.
(xii) Ombwdsman – Adroddiad Blynyddol 2007-08.

(xiii) Gwynedd ar y cyd: 2 ddogfen drafod, holiadur ar gyfer y ddogfen a gwahoddiad i fynychu sesiynau ar y ddogfen. (Sesiwn Caernarfon – 7fed o Orffennaf, 2008). ER yn cymryd copi i’w ddarllen.
(xiv) Hacker Young: Adroddiad Blynyddol i’w gwblhau erbyn 31ain o Orffennaf, 2008. Y clerc am ddelio gyda’r ffurflen, GH wedyn i gysylltu gyda’r archwiliwr mewnol.
(xv) Un Llais Cymru – cais i aelodau o’r cyngor wirfoddoli ar stondin Un Llais Cymru yn Eisteddfod Genedlaethol 2008 Caerdydd a’r Cylch. GH yn mynd a copi i’w ddarllen.
16. Materion Brys: 
· DT yn egluro ei bod yn bryderus fod gwaith sydd yn cael ei wneud yn Gwelfor, Tai Trefor ddim am amharu ar y gwaith atal llifogydd a gafodd ei gario allan gan gyngor Gwynedd. Penderfynwyd ysgrifennu llythyr at Gyngor Gwynedd yn gofyn iddynt arolygu’r safle. 
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 15fed o Orffennaf am 7 o’r gloch yn Y Sefydliad Coffa, Llanrug. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

